
Мәжіліс депутаты Н.Дементьева Ақмола облысы тұрғындарымен бірқатар кездесулер өткізді.
17 ақпаннан бастап Қазақстан халқы Ассамблеясынан сайланған ҚР Парламенті Мәжілісінің депутаты Н.Дементьеваның Ақмола облысы тұрғындарымен кездесулері өтуде. 
Н.Дементьева Сандықтау ауданы Балқаш, Арбузин және Красная поляна ауылдарына барып, азаматтарды жеке мәселелер бойынша қабылдады. Сонымен бірге ол әлеуметтік объектілерде болып, Бірлік ауылдық округі жұртшылығымен кездесті. Бұдан бұрын Мәжіліс депутаты Қосшы, Степногорск қалалары, Ақкөл, Бұланды, Біржан сал аудандары халқымен жүздесіп, әлеуметтік-экономикалық жағдайларымен, тыныс-тіршілігімен танысып, өңір тұрғындарының сұрақтарына жауап берді.   
Сандықтау ауданында Н.Дементьева шешен-ингуш этносының депортациясы күніне арналған қайырымдылық акцияға қатысты. Облыс орталығы – Көкшетау қаласында депутат қала тұрғындарымен, Ақмола облысы Қазақстан халқы Ассамблеясының мүшелерімен, жастармен, Ақмола облысы Қазақстан халқы Ассамблеясының қоғамдық құрылымдары мен этномәдени бірлестіктердің өкілдерімен кездесті.  

